
EAE-KO EKONOMIAREN HAZKUNDEA 

EAEko ekonomia %2,0 hazi zen 2025eko lehen 
hiruhilekoan 

1. hiruhilekoa 

%2,0 

Barne produktu gordina (BPG) 
Urte arteko aldakuntza tasa 

Eustaten kontu ekonomikoen aurrerapenaren 
arabera, EAEko ekonomia %2,0 hazi zen 
2025eko lehen hiruhilekoan, aurreko urteko aldi 
berarekin alderatuta. Tasa hori aurreko hiru al-
dietakoetan jaso zenaren antzeko balioa da. 
Emaitza horrek zertxobait gainditzen du Ekono-
mia Zuzendaritzak bere azken agertoki makroe-
konomikoan zenbatetsitako aurreikuspena. In-
dustria sektorearen hobekuntzak (IPI %1,3 hazi 
zen urtarrilean eta %0,5, berriz, otsailean) eta, 
bereziki, eraikuntzaren sektoreak hazkundea 

bultzatu zuten eta kanpo sektorearen bilakaera 
konpentsatu zuten. Sektore horren esportazioak 
%4,7 uzkurtu ziren urtarrilean, nahiz eta otsaile-
an %2,4 igo ziren. 
 
Hiruhileko arteko tasan, irakurketa ere positiboa 
izan zen, 2024ko hirugarren hiruhilekoan hasita-
ko goranzko joera sendotu zelako eta BPGaren 
hazkundea %0,6 izan zelako. Bi hazkunde horiek 
azken urtean mantendu den erresilientzia eta 
egonkortasun irudia indartzen dute. 

Barne produktu gordina (BPG) 
Hiruhileko arteko aldakuntza tasa 

1. hiruhilekoa 

Enplegua 
Urte arteko aldakuntza tasa 

Iturria: Eustat. 

Enplegua 
Hiruhileko arteko aldakuntza tasa 

1. hiruhilekoa 

%1,5 

1. hiruhilekoa 

%0,4 

Lan merkatuari dagokionez, kontu ekonomiko-
ek zenbatetsi duten arabera, enplegua, lanaldi 
osoko lanpostu baliokideetan neurtuta, urte 
arteko %1,5 handitu da aurtengo lehen hiruhi-
lekoan, hots, aurreko hiruhilekoan baino hama-
rren bat gutxiago. Datu horrek esan nahi du 
azken urtebetean lanaldi osoko 14.000 lanpos-
tu inguru sortu direla, 1.000.000 enpleguko 
mugarrira gero eta gehiago hurbilduz. 

Hiruhilekoen arteko tasan neurtuta, EAEko en-
plegua %0,4 hazi zen, azken urteko erregistro-
en ildotik. Urte arteko zenbatespena guztiz bat 
dator Ekonomia Zuzendaritzak egindako aurrei-
kuspenarekin, eta hiruhileko artekoa hamarren 
bat handiagoa izan zen. Enpleguaren bilakaera 
on horrek familien gastu ahalmena handituko 
du, kontsumo pribatua bultzatuz eta ekonomi-
aren dinamismoari lagunduz. 

